
Dikjarazzjoni bil-miktub dwar mudelli tal-catwalk b'piż inqas milli suppost

Il-Parlament Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi d-disturbi fil-prattiki tal-ikel huma problema magħrufa set għall-mudelli tal-catwalk, 
problema li tista' b'ħafna modi tiġi attribwita għall-fatt li l-industrija tal-moda spiss titlob 
mudelli b'piż inqas milli suppost,

B. billi piż eċċessivament baxx fost il-mudelli tal-catwalk diġà kellu konsegwenzi gravi u 
diversi mudelli kellhom attakki tal-qalb fatali,

C. billi d-dehra tal-ġisem tal-mudelli b'piż inqas milli suppost qed ikollu effett fuq is-saħħa u l-
kuntentizza tat-tfajliet b'mod partikolari, li jimitaw dak li jaraw fuq il-catwalks, 

D. billi l-Unjoni Ewropea għandha responsabilità għall-kura tas-saħħa pubblika u għal 
kwistjonijiet tas-saħħa għaż-żmien twil, li jinkludu s-saħħa kemm tal-mudelli tal-catwalk kif 
ukoll tat-tfajliet u n-nisa li jiġu influwenzati mid-dehra tal-ġisem tal-mudelli tal-catwalk; 
billi r-rappreżentanti jew l-aġenziji tal-mudelli tal-catwalk għandhom ukoll din ir-
responsabilità,

1. Jistieden lill-Kunsill u lill-Kummissjoni jieħdu azzjoni kontra l-piż eċċessivament baxx fost 
il-mudelli tal-catwalk fl-Unjoni Ewropea;

2. Jistieden lill-Kummissjoni tinvestiga s-severità u l-kobor tad-disturbi fil-prattiki tal-ikel fost 
il-mudelli tal-catwalk Ewropej, l-effett tal-pubbliċità fuq it-tfajliet u l-metodi possibbli ta' 
regolamentazzjoni;

3. Jappoġġa l-prijoritajiet li ġejjin għal regolamentazzjoni: il-mudelli taħt is-sittax-il sena 
m'għandhomx ikunu permessi fuq il-catwalks u l-mudelli li jaħdmu f'din l-industrija 
għandhom jipprovdu ċertifikat mediku minn tobba speċjalisti fid-disturbi fil-prattiki tal-ikel 
li jiċċertifika li jinsabu f'saħħa tajba;

4. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill u l-Kummissjoni.


